
um leiðréttingu á vaxtabyrði lána úr Byggingarsjóði ríkisins.

Alþingi ályktar að fela ríkisstjórninni að láta þegar í stað reikna, hvaða raun-
vextir hafa fallið á öll vísitölutengd lán úr Byggingarsjóði ríkisins, sem veitt hafa
verið frá 22. nóvember 1964.

Komi i ljós, að til 1. maí 1970hafi fallið á lán að meðaltali hærri eftirágreiddir
árlegir raunvextir en 9.5%, skorar Alþingi á ríkisstjórnina að afla sér þegar laga-
heimildar til eftirfarandi ráðstafana:

Lántakendum verði endurgreidd sú upphæð, sem umfram er. Verði það gert með
þvi að draga upphæðina frá eftirstöðvum lánsins, eins og þær voru með vísítölu-
álagi 1. mai 1970.En frá 1. maí 1970 til 1. mai 1971má hækkun á eftirstöðvum láns
og ársgreiðslu i engu tilviki nema hærri fjárhæð en sem svarar til þess, að vfsitölu-
viðbót og vextir samtals nemi 9.5% árlegum eftirágreiddum raunvöxtum.

Framvegis gildi um lán úr Byggingarsjóði ríkisins eftirfarandi regla:
Árlegir eftirágreiddir raunvextir megi ekkert ár milli greíðsludaga, eða frá

lántökudegi til fyrsta greiðsludags, vera hærri en hæstu lögleyfðir raunvextir á lánum
tryggðum með fyrsta flokks fasteignaveði.

Lántökugjald skal ekki reikna með i raunvöxtum.

Greinargerð.
Ástæða er til að ætla, að gildandi lagaákvæði um visitölutengingu lána Húsnæðis-

málastofnunar rikisins leiði og hafi leitt til óþolandi misréttis lántaka úr Byggingar-
sjóði rfkisins miðað víð aðra lántaka. Enn fremur, að raunvextir bindi þeim, sem
fengið hafa lán úr sjóðnum á tímabilinu frá þvi er lán voru .tengd vísitölu, nú
slfka fjárhagsbagga, að þeir fái ekki undir þeim risið og þurfi hér þvi þegar i stað
að breyta vaxtakjörum að lágmarki svo, að vextir Byggingarsjóðsins verði a. m. k.
aldrei hærri en útlánsvextir banka. f meðfylgjandi fylgiskjali er mál þetta kannað
til hlítar og komizt að niðurstöðu, sem telja verður óyggjandi, að sanni hina
brýnu nauðsyn úrlausnar þessa máls. Er þvi til fylgiskjalsins visað um frekari
málsrök fyrir þáltill. þessari.



Fylgiskjal

ERINDI
til alþingismanna, forustumanna verkalýðshreyfingarinnar

Olr lántaka úr Byggingarsjóði rfkisins.

Lán Húsnæðismálastjómar eða ólán.
Fyrir rúmum hálfum mánuði fékk ég af hendingu ástæðu til að athuga hin

svokölluðu Húsnæðismálastjórnarlán, þ. e. lán úr Byggingarsjóði rikisins, aðallega
til bygginear nýrra ibúða. Mér varð þá strax ljóst, - þegar ég sá, að samkvæmt
lögum um þessi lán hafa þau frá 23. júlí 1964verið þannig vísítölubundin, að hækk-
unin er reiknuð á alla ársgreiðsluna, þ. e. afborganir, vexti og starfrækslukostnað.
- að hér væri um athyglisvert fyrirbrigði að ræða og girnilegt til ígrundunar.

Með þessari aðferð eru tryggðir lágmarksvextir af eftirstöðvum hækkuðum með
vísítöluálagi og þeir reiknaðir af eftirstöðvum eins og þær eru i lok hvers árs.

~g ákvað þvi að kynna mér til fullnustu lög og reglur um þessa lánastarfsemi
og framkvæmd hennar. Íbúðalánakerfíö hefur verið flókið og síbreytilegt. Niður-
stöður athugana minna liggja nú fyrir og eru birtar hér - þvi miður aðeins að
takmörkuðu leyti. - Um þær verður ekki komizt hjá að nota ljót lýsingarorð, svo
ófögur er myndin. ~g sleppi þvi, en læt staðreyndir tala.

Vfsitölubundin lán úr Byggingarsjóði rfkisins.
Lán tengd vísítölu eru fyrst veitt hér á landi i nóvember 1955.Lán þessi voru

til 15 ára með jöfnum afborgunum, 5.75% ársvöxtum og fullri visitölu framfærslu-
kostnaðar á afborganir. En jafnframt þeim var lántaka veitt lán, sem ekki voru tengd
visitölu, með 7.25% ársvöxtum, og skyldu þau endurgreiðast með jöfnum ársgreiðsl-
um á 25 árum. Þessi lán voru yfirleitt miklu hærri en vísítölutengdu lánin. Þannig
var einungis hluti lánsfjárins visitölubundinn og það i 15 ár og einungis afborganir.
Hætt var að veita þessi vísítölutryggðu lán i júli 1964 - en þá var farið að veita
lán samkv. nýjum lögum, eftir samkomulag við verkalýðsfélögin, sem hlýtur að
hafa verið nauðung. Þau lán skyldu vera afborgunarlaus fyrsta árið. en greiðast
síðan á 25 árum með 4% ársvöxtum og jöfnum ársgreiðslum vaxta og afborgana.
Og auk þess skyldu lántakar greiða %% af lánsfjárhæðinni, sem reiknaðist á sama
hátt og árlegir vextir. Hver ársgreiðsla, afborgun, vextir og kostnaður, skyldi hækka
eða lækka, eftir því sem við ætti, samkvæmt kaupgreiðsluvfsitölu. Lán með þessum
kjörum voru veitt þar til i desember 1967. Þá var enn gerð breyting á, og á árs-
greiðslur allra lána Byggingarsjóðs síðan skal greiða hlutfallslega viðbót, sem svarar
helmingi þeirrar hækkunar, er hverju sinni hefur orðið á kaupvisitölu frá útgáfu-
tíma skuldabréfs og til 1. febrúar næst fyrir hverja ársgreiðslu. Jafnframt skal
greiðast á ársgreiðslur eldri visitölubundinna lána hlutfallsleg viðbót, sem svarar
helmingi þeirrar hækkunar, sem hverju sinni hefur orðið á kaupvísítölu frá 1.
febrúar 1968 og til 1. febrúar næst fyrir gjalddaga hverrar ársgreiðslu. Þessi
breyting var einnig samkvæmt samkomulagi við verkalýðshreyfinguna.

Um vfsitölur.
Eins og sést á þessu yfirliti, hafa verið lagðar til grundvallar mismunandi visi-

tölur á mismunandi limum. Fyrst er notuð visitala framfærslukostnaðar, og virð-
ist það að vissu leyti eðlilegt. Og á þvi tímabili, sem hún var notuð, var einungis
litill hluti heildarlánanna bundinn henni og hækkun kom einungis á afborganir.



Árið 1964 eftir samninga við verkalýðshreyfinguna er tekin upp kaupgrei3sluvisi-
tala a3 fullu á öll lán Byggingarsjóðs rikisins. Í sjálfu sér er ekki óeðlilegt að nota
framfærsluvisitölu, ef lán eru á annað borð visitölubundin. Hún mælir nokkurn
veginn rétt verðrýrnun eða aukningu gjaldmiðilsíns. Kaupgreiðsluvisitalan var
reiknuð eftir vísítölu framfærslukostnaðar með þvi að sleppa breytingum á vinnu-
lið verðlagsgrundvallar landbúnaðarvara. Hún mælir þvi að vissu marki það sama
og visitala framfærslukostnaðar, en var örlftið hagkvæmari lántakendum, á
meðan hún gilti - heldur en framfærsluvisitalan hefði verið. Kaupvisitala sú, sem
nú er notuð, og ákveðið var að nota í samráði við verkalýðshreyfinguna, mælir
hins vegar breytingar á kauptaxta verkamanna, eða eins og segir flögunum:
"breytingar á dagvinnukaupi fyrir almenna verkamannavinnu i Reykjavik." Fyrir
1968 skyldi einnig tekið tillit til þess, að viðmiðunarvisitalan lækkaði. Nú er hins
vegar i lögunum einungis talað um viðbót vegna hækkunar. Samningamenn verka-
lýðshreyfingarinnar virðast hafa litla trú á þvi, að þeim takist að fá kaup hækkað
meira en nemur hækkun framfærslukostnaðar - að minnsta kosti næstu 25 árin.
Munurinn á þvi að nota kaupvísttölu þessa og kaupgreiðsluvisitölu eins og áður
er sá, að nú hækka lánin þegar i stað vegna hvaða kauphækkana sem vera skal,
einnig launahækkana, sem eru raunhæfar og ekki flytjast út i verðlagið. Slíkar
hækkanir komu alls ekki fram i kaupgreíðsluvísítðlunní, sem áður var notuð..Hækk-
un kaups þeirra lægst launuðu, sem þarf að hækka, hækkar skuldir þeirra og allra
annarra lántaka úr Byggingarsjóði rikisins. Hækkanir á kaupvfsitölunni verða Iíka
alltaf miklu rykkjóttari en hækkanir kaupgreíðsluvísítðlu.

Sem raunhæft dæmi um, hve hörmuleg áhrif notkun kaupvisitölu hefur, tek ég
eftirfarandi:

Kvæntur maður með tvö börn, sem hefði getað unnið sér inn á ári 275000.00 kr.
fyrir vinnu eftir 4. taxta Dagsbrúnar, eins og hann var i mai 1970 (til þess hefði
hann þurft að vinna 59% klst. á viku allt árið, án þess að taka nokkurt fri!)
fær 440000.00 kr. lán frá Byggingarsjóði i mai 1970. Ef engin kauphækkun og
ekkert verkfall hefði orðið á tfmabilinu frá 1. mai 1970 til 1. febrúar 1971, hefði hann
ekkert fé átt eftir i lok tfmabilsins, þegar gert er ráð fyrir, að árleg neyzla hans hefði
verið 210 000.00 kr. á verðlagi i byrjun tímabilsins. Þá er tekið fullt tillit til fjöl-
skyldubóta, allra opinberra skatta og gjalda, lántökugjalds, stimpilgjalds og þing-
lýsingar og vaxta af láninu. Skuld hans hefði þá numið 440 000.00 kr. 1. mai
1971. Vegna kauphækkana nemur hún nú 495880.00 kr., og þó tekjur hafi hækkað
i kr. 287374.00, á hann ekkert fé handbært, þar sem skattar og gjöld og hækkun
framfærslukostnaðar hefur hirt tekjuhækkunina. Hann hefur þannig tapað 55 880.00
krónum á kauphækkuninni !

Annað kostnlegt dæmi um fáránleg áhrif kaupvisitölunnar : Hafi tveir menn tekið
440000.00 kr. lán hvor hjá Byggingarsjóði rikisins, annar i sfðari hluta júlf 1970
og hinn hálfum mánuði seinna, i ágúst, þá skuldar sá fyrri 1. mai i vor 495880.00
kr., en hinn 448668.00 kr. Sá fyrri hefur þó greitt f vexti 15807.00 kr., en hinn bara
14150.00 kr. fyrir sama tfmabil. Svona fásinnu hefði notkun hálfrar hækkunar kaup-
greiðsluvfsitölu að töluverðu leyti komið í veg fyrir.

Notkun kaupvisitölu gerir baráttu launþega fyrir kauptaxtahækkunum meira en
litið tvfeggjaða. Hámarkslán. sem veitt er nú úr Byggingarsjóði, nemur 600 þús. kr.
Með hverri kauphækkun, sem verkamaður fær, hækkar skuld hans. Tökum dæmi af
verkamanni, sem f ár fær hámarkslán og aflar tekna sinna eftir 2. taxta Dagsbrúnar
(fjölmennasti taxtinn). Árstekjur hans nú fyrir fulla dagvinnu eru 181688.00 kr.
Hækki kaup um 5%. þ. e. árskaupið um 9084.00 kr., hækkar skuld hans þegar i stað
um 15000.00 kr. Auk þess hækkar allur neyslukostnaður og opinber gjöld fljótlega
á eftir. Vituð ér enn elSahvat?

Bæði vísítala framfærslukostnaðar og kaupgreiðsluvisitaJan eru skýr og greini-
leg hugtök öllum þeim, sem á annað borð skilja, hvað vfsitala er, enda tiltölulega
skýrt skilgreindar í lögum. Hins vegar er kaupvisitalan dálftið skrýtið fyrirbrigði og



svo óljóst skilgreind i lögum, að slikt ætti ekki að koma fyrir um hugtak, sem ætlað
er jafnveigamikið hlutverk og henni er. Bæði i lögum nr. 21 frá 20. april 1968og lög-
um nr. 30 frá 12. maí 1970 segir: "Hagstofa Islands skal reikna vísitölu, er sýnir
breytingar á dagvinnukaupi fyrir almenna verkamannavinnu i Reykjavik, samkv.
nánari ákvörðun hennar." Hvort skilja beri þetta svo, að Hagstofan eigi að ákveða,
hvað er almenn verkamannavínna, veit ég ekki. Hugtakið "almenn verkamanna-
vinna" hefur verið notað i samningum Verkamannafélagsins Dagsbrúnar og vinnu-
veitenda að minnsta kosti frá þvi árið 1937.Þetta hefur verið sú vinna, sem greidd var
með lægsta taxta samninganna. Liggur þvi beint við að álykta, að átt sé við breyt-
ingar á þessum taxta. Þegar framangreind lög voru samþykkt, fannst hugtakið enn
þá skráð i samningum vinnuveitenda og Dagsbrúnar. t samningum frá 19. júni 1970
er ekki minnzt á almenna verkamannavinnu - hugtakið er alveg borfið. - t stað
þess nær 1. taxtinn til "timabundinnar vinnu verkamanna og vinnu, sem ekki er
annars staðar talin." Snjallara hefði verið fyrir verkalýðsleíðtogana að halda hug-
takinu og semja um, að hækkun á taxta fyrir almenna verkamannavinnu yrði engin.

Hvernig Hagstofan hefur leyst þennan vanda, hvort hún t. d. notar vegið með-
altal allra timakaupstaxta verkamanna miðað við fjölda þeirra, sem vinna á hverj-
um taxta, veit ég ekki. Alls eru mismunandi timakaupstaxtar Dagsbrúnar nú 34!
- og þar að auki eru iðnverkamenn með 6 mismunandi taxta. Þessi aðferð er i
raun og veru óframkvæmanleg. Svona losaraleg skilgreining i lögum á mikilvægu
hugtaki er óafsakanleg. Kaupvísitalan hefur áhrif á 24000 lán, sem þegar hafa verið
veitt síðan 1964,og nam upprunaleg upphæð þeirra samtals 2250 milljónum króna
um s. l. áramót, og eftirstöðvar af þeim nú talsvert stærri upphæð. Auk þess er
fyrirhugað samkvæmt fjárlögum þessa árs að veita ný lán að upphæð 612 milljónir
króna. Þetta sýnir, hve mikilvægt hugtak orðið kaupvisitala er.

Lðghelgað okur.
Með lögum skal land byggja, en með ólögum eyða.
t gildi eru lög frá 1960um bann við okri. t þeim segir, að sé skuld tryggð með

veði í fasteign, er heimilt að taka af henni ársvexti, sem séu jafnháir þeim vöxtum,
er stjórn Seðlabankans leyfir bönkum og sparisjóðum að taka hæsta fyrir þannig
tryggð lán á þeim Uma, þegar til skuldar er stofnað. Og einnig segir, að sé áskilið
annað endurgjald fyrir lánveitingu en vextir af henni, má það ekki vera hærra en
svo, að endurgjaldið alls svari til þeirrar vaxtahæðar af höfuðstól skuldarinnar.

Þegar lántakar þurfa 1. mai i vor að greiða af skuldum sinum við Byggingar-
sjóð rfklsíns, munu ársvextirnir frá því 1. mai 1970 nema frá 17.5% til 19.0.%. Af
lánum, sem tekin eru eftir að hálf visítöluhækkun var tekin upp, verða raunvextir
mismunandi eftir þvi, hvenær lánið var tekið.
t auglýsingu Seðlabanka Íslands frá 30. desember 1965, sem enn gildir, eru

hæstu leyfilegir vextir á lánum með 1. flokks fasteignaveðstryggingu 9.5%.
Samkvæmt skilgreiningu okurlaganna á sér þannig stað i reynd gróft okur,

sem ákveðið var með lögum, sem yngri eru en okurlögin - og er þvi sennilega sam-
kvæmt lðgspekilegrt túlkun fullkomlega löglegt.

Raunverulegir vextir á lánum teknum 1965 hafa að meðaltali verið 11.8% yfir
tímabilíð til 1. mai n. k., en hæstu leyfilegir vextir af 1. flokks fasteignaveðlánum
teknum 1965 eru 8.5%. Aðeins eitt ár á tfmabilinu hafa raunverulegir vextir verið
lægri.

Skuldir vegna hvers einasta láns, sem tekið hefur verið úr Byggingarsjóði rik-
isins síðan 1964, eru hærri nú en þegar lánið var tekið, þrátt fyrir árlegar vaxta-
greiðslur, - sem að meðaltali hafa numið 4.6% á ári af eftirstöðvum, eins og þær
hafa verið með vísítölu á hverjum tíma - og svokallaðar afborganir með vísttölu.
Sá, sem fékk 200þús. kr. lán i desember 1964,skuldar sjóðnum nú 259482.00kr., og
hefur samt greitt til hans alls 102776.00 kr. Þetta svarar til 11.8% raunvaxta allt



tímabilið á láni, sem samkvæmt lögum hefur verið leyfilegt að taka 9.5% vexti af.
Vituð ér enn eða hvat?

Þjónusta við lántaka.
Hvernig geta lántakar nú fylgzt með, hver staða þeirra er varðandi skuld þeirra

við Byggingarsjóð ríkisins?
Lántökum er væntanlega tilkynnt árlega um það, hvernig lán þeirra standi -

eða ef svo er ekki gert, þá geta þeir að sjálfsögðu á einfaldan hátt reiknað það
dæmi. Sennilega er gert ráð fyrir því síðara, þar sem á kvittunum fyrir árs-
greiðslum frá Veðdeild Landsbankans hefur hingað til einungis verið getið eftir-
stöðva án vísitöluhækkunar (án þess að svo sé sagt) og lánaflokks, auk sjálfrar
greiðslunnar. Hvergi er þess getið, hver gildandi vísitala er, né hækkunar á skuld
vegna vísitöluhækkunar. - Þá er bara fyrir lántakana að fletta upp á gildandi
vísitölu í Hagtíðindum, Fjármálatíðindum eða dagblöðum, athuga, hver grunnvísi-
tala láns þeirra er, og reikna. Sá er þó hængur á, að jafnvel þó að lántalcar geti
reiknað, er vísitöluna hvergi að finna í neinum prentuðum heimildum. Hún er sem
sé ekki birt, en stendur sjálfsagt skrifuð á blaði hjá Hagstofu Íslands. Til er þá sú
leið að hringja í Veðdeild Landsbankans eða Hagstofuna til þess að komast að hinu
sanna. Hætt er við, að erfitt yrði að ná sambandi, ef allir skuldunautar Byggingar-
sjóðs fengju allt í einu löngun til að fá upplýsingar um, skuld sína. Þeir eru ekki
undir 15 þúsundum, sem skulda vísitölutryggð lán. Þarf ekki að gefa upp skuld
sína á skattframtali? Er viðbótin vegna vísitöluhækkunar öll ekki sama eðlis og
vextir og því frádráttarbær frá tekjum, áður en skattur er lagður á? Samkvæmt
gildandi lögum er ekki heimilt að lækka skuldina, ef vísitala skyldi lækka, svo að
ekki er hægt að afsaka, að raunveruleg skuld er ekki gefin upp á kvittunum, með
þvi, að hún sé óviss og geti lækkað. Þegar íbúð er seld með áhvílandi Byggingar-
sjóðsláni, geta báðir aðilar verið í góðri trú varðandi upphæð skuldarinnar á
síðasta gjalddaga ársgreiðslu. Hver er ábyrgur, ef vaðið er í villu um það atriði?

Hvernig unnt er að leiðrétta misréttið og bæta lánakerfið.
Til að leiðrétta það alvarlega misrétti og siðferðislega brot á lögum, sem hér

er um að ræða, tel ég eftirfarandi leið færa:
Endurgreiða lántökum, allt, sem er umfram lögleyfða vexti. Þetta verði gert

með því að lækka eftirstöðvar lánanna sem þVÍ nemur. Síðan verði sérhverju láni
breytt í tvö lán, þannig, að fyrir hvert einstakt lán komi tvö jafnhá lán, þar sem
annað er bundið við kaupgreiðsluvísitölu, en hitt algjörlega óvísitölubundið - og
séu þau bæði með 4.25% ársvöxtum og greiðist upp á því árabili, sem eftir er af
núverandi láni. Aldrei skulu falla á eftirstöðvar hærri raunvextir en lög leyfa
fyrir 1. flokks fasteignaveð á hverjum Uma. Að sjálfsögðu skal þá vera óheimilt
að greiða annað lánið að fullu eða upp í það, nema hitt lánið sé líka greitt að fullu
eða sama upphæð upp Í það. Með þessum kjörum skulu öll ný lán veitt. Nú kann
einhver að segja, að þetta yrði allt of viðamikil breyting í framkvæmd og dýr. Já,
réttlætið getur stundum verið dýrt. En ég fullyrði, að hér sé alls ekki um þungan
bagga að ræða. Veðdeild Landsbankans fær í maí n. k. í sinn hlut yfir 51h milljón
króna af greiddum vöxtum án vísitölu, sem ætlað er til greiðslu fyrir störf hennar
í þágu Byggingarsjóðsins. Ég mundi glaður taka að mér alla útreikninga varðandi
þessa breytingu fyrir lÆ hluta þeirrar upphæðar og þó minna væri. Þessi bráða-
birgða leiðrétting þarf að koma nú strax fyrir þingslit.



Framtiðarlausn.

Þeir vextir, sem notaðir hafa verið á þessi lán, eru minnst 4.25%, og geta sam-
kvæmt lögum ekki orðið lægri, þótt verðgildi krónunnar aukist. Þetta eru ekki lágir
vextir i þjóðfélagi, þar sem gjaldmiðillinn heldur verðgildi sínu. Að dómi sumra
hagfræðinga jaðra 4.25% vextir við það, sem hæst er eðlilegt í þjóðfélagi, sem býr
við stöðugt verðgildi gjaldmiðils sins. Þegar lán er visitölutryggt, er hægt að nota
lága vexti, og þvi lægri sem tryggingin fyrir láninu er betri. Hinir háu vextir, sem
hér eru lögleyfðir, stafa af þvi, hve verðrýrnun krónunnar hefur verið óskapleg.

Mikilvægasta verkefnið, sem nú liggur fyrir þjóðinni, við hlið landhelgis-
máIsins, er að stöðva þessa verðbólgu. Vegna þess að mikill fjöldi manna hefur
beinan stundarhagnað af þvi, að verðrýrnun krónunnar haldi áfram, og þessir menn
eru þeir, sem, hafa áhrifavald og aðstöðu til að notfæra sér verðrýrnunina, geta
þeir komið i veg fyrir, að stöðvun nái fram að ganga. Þessi andstaða getur bæði
verið meðvituð og ómeðvituð, en hagnaðurinn verður aldrei neinn, þegar til lengdar
lætur. Annað er misskilningur eða blekking.

Þær aðgerðir, sem gera verður, þurfa að vera i því fólgnar, að komið sé i veg
fyrir, að nokkur geti hagnazt á verðbólgu eða virzt hann hagnast. Þetta er hægt.
Setja þarf í lög, að afborganir af öllum fjárskuldbindingum til lengri tíma en
tveggja ára skuli vera að fullu visitölubundnar, og hámarksvextir af eftirstöðvum,
eins og þær eru á hverjum tíma, ákveðnir í samræmi við, hvað er eðlilegur af-
rakstur fjármagns i þjóðfélagi, sem heldur gjaldmiðli sínum óskertum, í timans
rás. Vextir af lánum til langs tima með 1. veðrétti i íbúð gætu t. d. verið 4%, af
ótryggari lánum væru þeir hærri. Lán úr Byggingarsjóði munu hafa verið hugsuð
til úrbóta á húsnæðisvandamálum okkar, og sem aðstoð við menn með lágar og
míðlungs tekjur við að eignast eigið húsnæði. Vextir á slik lán ættu að vera enn
lægri, t. d. 2-3%, þegar þau eru fullvísitölutryggð.

Við visitölubindingu fjár hér á landi hefur verið byrjað á öfugum enda. Byrðin
er lögð á þá, sem sízt geta borið hana. Þær 15-20 þúsundir manna, sem, þegar hafa
fengið vísitölutengd lán (veitt lán alls eru 24000), eru menn með svipuð laun og
þeir, sem ég hef tekið dæmi af hér að framan. Þeir, sem byggja stærra en svo, að
þeir geti fengið lán úr Byggingarsjóði, eru menn, sem annaðhvort hafa margfalt
hærri tekjur eða sérstaka aðstöðu til að fá önnur lán, nema hvort tveggja sé. Þeir
njóta óbeint verndar gegn þvi að taka vísitölutengd lán.

Lokaávarp.

Alþingismenn 1 Hér hafa verið dregnar saman á einn stað staðreyndir varðandi
lán úr Byggingarsjóði rikisins, og gerð grein fyrir þvi misrétti, sem lántakar eru
beittir, miðað við aðra skuldunauta þjóðfélagsins. Þær 15-20 þúsundir, sem þegar
hafa fengið þessi lán, og þær þúsundir, sem við bætast i ár og næstu ár, eru menn
með 15-25 þús. kr. í tekjur á mánuði fyrir fulla vinnu (40-44 vinnustundir á
viku). Þegar þið hafið tildeilt ykkur 50 þús. kr. i laun á mánuði (og það fyrir
störf, sem aldrei virðast baka neinum minnstu ábyrgð), hjá flestum ykkar sem
hreina viðbót við önnur laun, snúið ykkur þá að þvi að leiðrétta misrétti það, sem
allur þessi fjöldi hefur verið beittur. Leiðréttið ykkar eigin afglöp þegar i vor.
Þið verðið ekki hýrudregnir fyrir það, en þið verðið menn að meiri.

Reykjavík, 29. marz 1971.

Þórir Bergsson.


